
తేజస్విత —

	సీ.	
బహుతరాశాభ్రాంతి బయిలు వ్రాఁకక యున్నఁ, గువలయద్వేషంబు గోర కున్న

మీటితమ్ములవిరిపోటు సేయక యున్న, వారుణీసక్తికిఁ బాఱ కున్న

జగతి నందఱఁ దను బగ లొనర్పక యున్న, దోషాభిభూతుఁ డై తొలఁగ కున్న

ద్విజరాజపరిభవోద్వృత్తి సేకొన కున్న, సరసుల నింకింపఁ జాల కున్న



	 







	తే.	
సాటి యగునిశ్వవినుతశశ్వత్ప్రతాప, వైభవిధ్యస్తదుర్వారవైరివీరుఁ

డైనయోబయనరసింహు నమితభువన, భవనభృతతేజమున కబ్జబాంధవుండు.

ధార్మికత్వము —

	చ.	
పలుకుట సత్యవాసన కపారవిరోధి జయోత్సవంబు దా

నలఘుయశోధనంబుకొఱ కంబుధివేష్టిత భూపరిగ్రహం

బలరు నగణ్యపుణ్యచరితాచరణంబున కాత్మజీవనం

బల సుజనావనంబు కొఱ కౌర నృసింహనృపాలమౌళికిన్.

వైదగ్ధ్యము —

	సీ.	
వనజారి కళలచేఁ దనివి నొందించిన, నిల ఖేచరుఁడు ప్రాణ మిత్తు ననిన

ననదంబు తనదుజీవన మెల్ల నొసఁగిన, నెమ్మేను శిబి కోసికొమ్మటన్న

నీగిగి మ్రానేసొమ్ము లిచ్చినసురమణి, మి న్నంది తెలఁపులో మెలఁగు చున్నఁ

జేరి పాదము బలి శిరసావహించినఁ, బాధోధి దా నెంత భంగపడిన



	 







	తే.	
వారి నెవ్వారిగా దని వసుధ నౌర, నిక్కముగఁ గీర్తకామిని నీకుఁ దక్కె

నీదువైదగ్ధ్యగుణము వర్ణింపఁదరమె, నరనుతాటోప తొరగంటి నరసభూప.

	క.	
అనయము నాయకసుగుణము, లనేకములు గలవు వాని నతివిస్తరభీ

తిని రూపింపఁగ లే నిఁక , ననుపమనేతృస్వరూప మభివర్ణింతున్.

నాయకస్వరూపము

	క.	
కీర్తిప్రతాపసుభగుం, డార్తావనుఁ డఖిలగుణగణాఢ్యుఁడు బాహా

వర్తితభూభరుఁ డై పరి, కీర్తితుఁ డగు భర్త కాన్యగీతప్రియుఁడై.

కీర్తిప్రతాపసుభగత్వము —

	మ.	
అరినిర్భేదనధుర్య యోబయనృసింహా సింహసత్వాఢ్య నీ

వరసత్కీర్తిమరాళబాలిక భవద్వర్థిషుశౌర్యప్రభా

భరితారుణ్యముఖాగ్రయై పరఁగుచుం బా ల్నీరు నేకంబుగా

ధరఁ గావించు సమస్తవిస్మయకళాదానప్రవీణోన్నతిన్.

అర్తావనత్వము —

	మ.	
ఒక ప్రహ్లాదుని నార్తుఁ గాచితి మదయోత్సేక మేకానన

ప్రకటం బౌనె యటంచుఁ దా బహుతరార్తత్రాణపారాయణో

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 3 జనవరి 2022న 09:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

